
PRAVILNIK O KUGNONM REDU JU "DJECIJI VR

TIC" BIHAC

Na osnovu ¢lana ¢lana 36. Pravila Javne predskolske ustanove ,Djeciji vrti¢“ Bihaé
br. 80/98-99 od 27.08.1998. godine, Upravni odbor na svojoj 8. redovnoj sjednici
odrzanoj dana 25.02.2026. godine donosi

PRAVILNIK O KUCNOM REDU
JU "DJECIJI VRTIC" BIHAC

| OPSTE ODREDBE

Clan 1.

Pravilnikom o kuénom redu JU "Djediji vrti¢* Biha¢ (u daljem tekstu: Pravilnik) regulise
se:

— Boravak djeteta u prostoru vrtica
— Dnevna artikulacija aktivnosti

— Zdravlje djeteta

— Prehrana djeteta

— Pravo i obaveza informisanja

~ Pravila sigurnosti i zastite od socijalno neprihvatljivih oblika ponasanja
diskriminacije, neprijateljstva i nasilja

— Nacin postupanja prema imovini Ustanove
—~ Odredbe koje se odnose na uposlenike vrtica
— Organizacija rada u upravnom sjedis$tu Ustanove

— KrSenje odredbi propisanih Pravilnikom o kuénom redu

Clan 2.

(Upoznavanje sa odredbama Pravilnika)

(1) Sa odredbama ovoga Pravilnika duZni su se upoznati svi radnici JU ,Djegiji vrtié*
Biha¢.

(2) Odgovorni odgajatelji su duzni sa ovim Pravilnikom upoznati roditelje odnosno
staratelje djece, korisnika usluga JU ,Djeciji vrti¢* Bihaé.

(3) Sazetak ovoga Pravilnika istiCe se na vidljivom mjestu kod ulaznih vrata u objekat
vrtiCa i na oglasnim plo¢ama Ustanove, a cijeli Pravilnik objavljuje se na internetskim
stranicama Ustanove.

Il BORAVAK DJETETA U PROSTORU VRTICA

Radno vrijeme i na¢in boravka u vrti¢u

Clan 3.

Rad vrtica organiziran je u pet radnih dana u sedmici, u periodu od ponedijelika do
petka. Radno vrijeme vrti¢a je od 06.30 do 16.30 sati dnevno.

Clan 4.
Vrste boravka djeteta u vrticu su:

- poludnevni boravak (u trajanju od 6 sati);
— cjelodnevni boravak (u trajanju od 10 sati).

Poludnevni i cjelodnevni boravak realiziraju se kroz rani uzrast, od 6 mjeseci do 3
godine (jasliCki uzrast) i odgojne grupe uzrasta djece od 3 godine do godinu pred
polazak u Skolu (vrticki uzrast).

Clan 5.

Poludnevni boravak se preporuguje u prijepodnevnim satima i dolazak po dijete prije
pocetka vremena za odmor definisanog u €lanu 7. ovog Pravilnika.

Clan 6.
Dolazak i odlazak iz vrti¢a

Neophodno je da se korisnici usluga (u daliem tekstu: roditelji) kod dolaska i
preuzimanja djece iz vrti¢a pridrzavaju slijedec¢ih obaveza;

a) Roditelji su duzni postivati radno vrijeme vrti¢a (6.30 -16.30 sati) i ne kasniti po
dijete. Dijete po potrebi roditelja moze ostati i krace, ali i ne duze od 16.30 h;

b) Roditelima se preporuCuje da licno predaju i preuzmu dijete od nadleznog
odgajatelja ili medicinske sestre;

c) U slu¢aju opravdane sprijecenosti, dijete mozZe preuzeti samo ovlastena punoljetna
osoba navedena u zahtjevu za prijem u vrti¢;

d) U situaciji promjene ovlastenog lica iz tatke c) roditelj je duzan o takvoj promjeni
izvijestiti nadleznog odgajatelja;

e) Preporuduje se roditeljima dolazak u vrti¢ najkasnije do 08.30 sati zbog provodenja
planiranih aktivnosti sa djecom;

f) Ako dijete dolazi u vrti¢ kasnije (iza 09.00 sati) iz opravdanog razloga, preporuéuje
se da dijete doruckuje kod kuce i o tome obavijesti odgajatelja;

g) Neophodno je da se nadlezni odgajatelj ili medicinska sestra izvijesti o svakoj
eventualnoj promjeni adrese ili broja telefona roditelja, kako bi mogli biti kontaktirani
ukoliko bude potrebe;

i) Zabranjen je svaki vid nepotrebnog zadrZavanja u unutrasnjim ili vanjskim prostorima
vrtiéa, zbog neometanog boravka djece i sigurnosti nadzora ulaska i izlaska osoba
tokom dana. Prilikom preuzimanja i predaje djece odgajatelj mozZe po potrebi prenijeti
samo kratke informacije roditelju, dok za sve ostale informacije roditelj i odgajatel]
mogu inicirati individualne razgovore. Ovakav nacin komunikacije neophodan je u cilju
obezbjedenja kontinuiranog nadzora ostale djece u grupi;

j) Preporucuje se roditeljima da dijete u vrti¢ ne donosi skupe stvari (igracke, satove,
mobitele, nakit i sl.), te da vrti¢ za takve izgubljene stvari ne moze odgovarati kao ni za
oste¢enu garderobu, zdravstvena pomagala i sl., nehoti€no ostecene stvari u igri
djeteta sa drugom djecom;

k) Za vrileme godis$njih odmora roditelji su duzni pos$tovati utvrdeni raspored podijele
djece po grupama.

Il DNEVNA ARTIKULACIJA AKTIVNOSTI

Clan7.
Rad vrti¢a se odvija prema uredenoj dnevnoj artikulaciji aktivnosti kako slijedi:

Od 06:30 - Prijem djece

06:30 - 08:00 - Slobodne aktivnosti, konstruktivhe, drustvene igre

08:00 - 08:15 - Pripreme za dorucak, obavljanje higijenskih potreba

08:15 - 08:45 - Dorucak

08:45 - 09:00 - Slobodne aktivnosti

09:00 - 10:30 - Jutarnji sastanak - realizacija usmjerenih aktivnosti

10.30 - 11:00 - Slobodne aktivnosti - igra dvoristu vrti¢a, Setnja, igre po izboru djece
11:00 - 11:15 - Pripreme za rugak, razvijanje higijenskih navika

11:15 - 11: 45 - Rucak

11:45 - 12:00 - Pripreme za popodnevni odmor

12:00 - 14:00 - Vrijeme za odmor i tihe aktivnosti

14:30 -16:30 - Uzina, slobodne aktivnosti, boravak na svjezem zraku, odlazak kuéi

IV ZDRAVLJE DJETETA

Clan 8.

Prilikom upisa djeteta u vrti¢, odnosno prije otpoéinjanja boravka djeteta u vrtiéu,
roditelj je duZan dostaviti ljiekarsko uvjerenje da je dijete zdravo i da mozZe pohadati
vrti¢ i izvod iz mati¢ne knjige rodenih. Ljekarsko uvjerenje ne smije biti starije od 6
mjeseci na dan polaska djeteta u vrtic.

Clan 9.

Kako bi se osigurao bezbrizan boravak djeteta u vrticu, neophodno je da roditelj
informiSe nadleznog odgajatelja ili medicinsku sestru o djetetovim specificnim
potrebama, zdravstvenim pote§koéama i postupcima koji se primjenjuju u eventualnim
akutnim stanjima djeteta.

Ukoliko je za dijete propisana neka trajna terapija, roditelj o tome obavezno
obavjestava lica iz stava (1) ovog €lana, jer se lijekovi za djecu u vrticu daju iskljucivo
kod hroniénih bolesti, uz potvrdu nadleznog lijekara, prilozene medicinske nalaze i
saglasnost roditelja ovjerenu u Opcini.

U ostalim slu¢ajevima nije dozvoljeno unosenije lijekova.

Clan 10.

Ukoliko dijete oboli od neke od zaraznih bolesti, neophodno je da roditelj o istom
izvijesti nadleznog odgajatelja ili medicinsku sestru.

Clan 11.
U vrti¢ se dovodi iskljucivo zdravo dijete.

NadleZni odgajatelji ili medicinska sestra imaju pravo i obavezu ne primiti dijete ukoliko
ima:

— temperaturu;

— proljev i povracanje;

— usiisvrab;

— osip po kozZi,

— parazite u stolici;

— upalu gria;

— intenzivan i dugotrajan ka3alj,
— konjunktivitis;

— zarazne bolesti;

— za vrijeme koristenja antibiotika.

Clan 12.

Nakon bolesti (teskih i zaraznih), korisnik usluga je duzan obezbjediti potvrdu nadlezne
zdravstvene ustanove da je dijete zdravo i kao takvo spremno sudjelovati u odgojno-
obrazovnom procesu.

Clan 13.

Kod ozljeda i naglog obolijevanja djeteta u vrti€u odmah se pruza prva pomog, te se
obavjeStava roditelj da preuzme dijete i ako postoji indikacija za dodatnu struénu
medicinsku pomo¢ dijete se upucéuje u najblizu zdravstvenu ustanovu.

Clan 14.

Boravak na zraku se preporuéuje zbog o€uvanja zdravlja djece, ukoliko to dozvoljavaju
vremenske prilike. Za boravak u vrtiéu obuéi dijete slojevito. Osigurajte da to bude
ugodna odjeéa, sto podrazumijeva da je dovoljno komotna i izradena od prirodnih
materijala te koju po potrebi moze zaprljati.

U djetetovu torbu za vrti¢ svakodnevno stavite rezervnu odje¢u za slucaj potrebe
presviatenja. Obuéa mora biti prilagodena djetetu (broj), zatvorenih prstiju, imati
neklizu¢i don, prakti¢na za skidanje i obuvanje djetetu, nikako natikace ili crocsice.
Oznadite inicijalima djetetovu odjecu i obuéu. Prostorije u kojima dijete boravi
provjetravaju se nekoliko puta dnevno.

Clan 15.

Preporuéuje se redovno odnoSenje na pranje odje¢e namijenjene za dnevni odmor
djeteta kao redovno mijenjanje papuéa. Obavezno dono$enje pelena, krema,
potro$nog materijala idr. u dogovoru sa odgajateljem ili medicinskom sestrom.

V PREHRANA DJETETA

Clan 16.
Prehrana djece se vr8i u skladu sa vaZe¢im normativima ishrane za djecu
predskolskog uzrasta i strogo je kontrolisana od strane Zavoda za javno zdravstvo.

O nacinu ishrane roditelji se mogu informisati putem objavljenih sedmicnih jelovnika
na oglasnim plo€ama za roditelje.

Clan 17.

Zabranjuje se donoSenje torti (izuzev kartonskih torti od slatki$a), sladoleda, kolac¢a,
tvrdih bombona, Zvakaéih guma (radi nemogucnosti kontrole higijenske ispravnosti i
suzbijanja opasnosti koje mogu prouzrokovati), zatim nezdravih grickalica i gaziranih

sokova kako bi se preventivho djelovalo kod nezdravih prehrambenih navika kod
djece.

Izuzetno od stava 1. ovog ¢lana, u dogovoru sa odgajateljem dozvoljeno je dono$enje
posnih keksi¢a i $tapica, te bombona prilagodenih uzrasnoj dobi djeteta.

Clan 18.

U slu¢aju rodendanskih ili drugih proslava u vrtiéu, o istom se roditelj prethodno
obavezno mora dogovoriti sa nadleznim odgajateljem te u dogovoru s njim u vrti¢ moze
donijeti prehrambene proizvode oznaCene kao dozvoliene u prethodnom
¢lanu(kartonske torte od slatkiSa, posni keksi€i, Stapi¢i i bombone prilagodene uzrasnoj
dobi djeteta).

VI PRAVO | OBAVEZA INFORMISANJA-KOMUNIKACIJA SA ODGAJATELJIMA

Clan 19.

Roditelji imaju pravo i obavezu informisati se o razvoju i ponasanju svoga djeteta,
prisustvovati roditeljskim sastancima i radionicama, te redovito imati uvid u oglasne
ploce za roditelje kako bi bili informisani o svemu §to se odnosi na njihovu obavezu
saradnje.

Clan 20.

Roditelj je duZan odazvati se na poziv na roditeljske sastanke i pozive odgajatelja /
struénih saradnika na individualne razgovore, te imaju pravo sami ih inicirati ukoliko se
za to ukaZe potreba ili interes.

Clan 21.

Roditelji su duzni komunicirati i postupati na korektan i odgovoran nagin. Digitalni
komunikacijski kanali ne smiju se koristiti za iznoSenje neprovjerenih ili negativnih
sadrzaja koji mogu narusiti ugled Ustanove, djece, zaposlenih ili roditelja. Odgajatelj
nije u obavezi da ima viber ili neku drugu drustvenu mrezZu sa roditeljima.

Clan 22.

U sluéajevima kada je roditelj nezadovoljan u nekom dijelu ispunjenja usluge od strane
davaoca usluge, duzan je o tome najprije izvijestiti nadleZnog odgajatelja ili medicinsku
sestru, zatim ukoliko je neophodno, inicirati uklju€ivanje koordinatora za odgojno-
obrazovni rad u rjeSavanje problema, te u konacnici ukoliko se problem ne rijesi ima
pravo o tome izvijestiti direktora ustanove.



PRAVILNIK O KUCNON REDU JU "DJECIJI V¥

VIi PRAVILA SIGURNOSTI | ZASTITE OD SOCIJALNO NEPRIHVATLJIVIH OBLIKA
PONASANJA, DISKRIMINACIJE, NEPRIJATELJSTVA | NASILJA

Clan 23.

Zastita prava djece nasa je zajednitka zadaca (bez obzira na rasu i naciju) dijete treba
zastititi od bilo koje vrste zlostavljanja i osigurati stalan nazor odraslih. Grubo kréenje
djetetovih prava prijavijuje se Centru za socijalni rad (prema odredbama vaZeceg
Porodiénog zakona).

Clan 24.

Svi u€esnici u odgojno-obrazovnom procesu su duzni stvarati inkluzivno okruZenje,
postujuci i prinvacajuci svaki oblik razli¢itosti djece i njihovih porodica - prepoznajuéi i
prihvaéajucéi subjektivitet svakog djeteta.

Clan 25.

U unutarnjom i vanjskom prostoru vrti¢a i sjediStu Ustanove zabranjeno je tjelesno i
verbalno Zzlostavljanje, vrijedanje dostojanstva osobe i kori$tenje rienika koji nije
primjeren odgojno-obrazovnoj ustanovi.

Vil NACIN POSTUPANJA PREMA IMOVINI USTANOVE

Clan 26.
Duznost radnika i svih osoba koje borave u Ustanovi je brinuti o imovini Ustanove.

Radnici Ustanove duZni su se racionalno koristiti sredstvima Ustanove koja su im
stavljena na raspolaganje.

Nakon isteka radnog vremena radnici su duZni uredno pospremiti radne materijale,
zatvoriti prozore, iskljuiti elektriéne aparate i zaklju€ati radne prostorije (radne sobe
za djecu se ne zakljuCavaju).

Svaku uoCenu $tetu uposlenik je duzan prijaviti Sluzbi za tehnitko odrZzavanje (domari)
ili u kabinet direktora.

Clan 27.

U slugaju da korisnik usluga nasilnim pona$anjem nanese $tetu imovini Ustanove ili
zaposlenima, Ustanova ¢e postupati u skladu sa vazeé¢im propisima i opéim aktima
Ustanove.

IX ODREDBE KOJE SE ODNOSE NA UPOSLENIKE VRTICA

Clan 28.

Uposlenici vrtiéa su duzni u vrSenju svakodnevnih radnih obaveza pridrZzavati se
odredbi Pravilnika o radu i opisa poslova prema zakljuéenom ugovoru o radu.

Clan 29.
Kod ispunjavanja radnih zadataka, uposlenici su duzni posebno voditi raéuna o:

1. Pridrzavanju radnog vremena. Svako nenajavijeno i neopravdano kasnjenje i
odlazak sa radnog mjesta prije isteka radnog vremena, smatrati ¢e se povredom radne
obaveze;

2. PridrZzavanju rasporeda smjena. Svaka zamjena smjena koja nije iz opravdanih
razloga najavijena i odobrena od strane koordinatora ili direktora, moZe se smatrati
povredom radne obaveze;

3. U sluéaju potrebe izostajanja s posla, kada je to moguce (godiénji odmor, plaéena
odsustva i sl.) uposlenik je duzan izostanak najaviti najmanije tri (3) dana ranije kako
bi se mogla osigurati adekvatna zamjena. U slu¢ajevima nuznih i neplaniranih
izostanaka uposlenika, koordinator ili po potrebi direktor ¢e napraviti raspored zamjene
kojeg su duZni pridrZavati se svi uposlenici kako bi se odgojno-obrazovni proces
racionalno odvijao;

4. Obezbjedivanju stalnog struénog nadzora nad djecom. Posebno voditi ra¢una da je
u sluCajevima nuZnog napustanja odgojne sobe, odgajatelj duzan obezbjediti
adekvatnu zamjenu;

5. Upoznavaniju i upucivanju roditelje na obavezu pridrzavanja odredbi ovog Pravilnika;

6. Obavljanju sistematskih i sanitarnih pregleda, te ispravnosti sanitarnih knjizica. U
sluCajevima neurednog nalaza po sanitarnom pregledu voditi raduna o preporuci
liekara i izolaciji sa rada;

7. Zabrani neovlastene posluge sredstvima koja su im povjerena. Ovdje posebno voditi
ratuna o racionalnom i u svrhe u koje su odobrena koristenju didaktickih sredstva,
materijala za odrzavanje &istoce i ostalih materijala za rad;

8. Cuvaniju objekta, imovine i opreme vrti¢a;

9. Vodenju raéuna o sigurnosti djece. Ovdje posebno voditi ratuna o nadzoru ulaska
tre¢ih lica u objekat radi Cega je neophodno drzati ulazna vrata zaklju¢anim kad god je
to moguce;

10. Nakon isteka radnog vremena zaduZeni uposlenici su duZni uredno ogistiti
prostorije, pospremiti radne materijale, zatvoriti prozore, iskljuciti elektricne uredaje i
zakljucati radne prostorije;

11. Cuvanju povjerljivih podataka o djeci i korisnicima usluga; Zabranjeno je svako
iznoSenje informacije o djeci i roditeljima korisnicima usluga, pogotovo izno$enje
netaénih informacija, kako iz grupe tako i van okvira Ustanove;

12. Nedozvoljenoj izradi i reprodukciji bilo kakvih video i tonskih zapisa o djeci i
dogadajima iz vrtiCa bez posebne dozvole roditelja i direktora ustanove;

13. Ograni¢enom koristenju mobitela u privatne svrhe tokom radnog vremena (veoma
kratko i samo u iznimnim slu¢ajevima);

14. Pridrzavanju potpune zabrane pu$enja u vrti¢ima u skladu sa Pravilnikom o
protivpoZarnoj zastiti. PuSenje unutar svih prostorija vrti¢a je strogu zabranjeno;

15. Zabrani rada u alkoholiziranom stanju, unoSenju i konzumiranju alkohola i
narkotika, unoSenje sredstava opreme i uredaja koji mogu izazvati pozar ili eksploziju,
unosenje $tampe nemoralnog sadrzaja i dr;

16. Obavljanju radnih zadataka u prikladnim i odobrenim uniformama;

17. DuZnosti odno$enja sa postovanjem i profesionalizmom prema roditeljima i drugim
osobama koje borave ili navrac¢aju u vrtic;

18. Uposleni ¢e u obavljanju poslova i zadataka uvazavati li¢nost, prava i obaveze
drugih uposlenih;

19. Uposleni struéno osposobljeni za rad sa djecom obavezni su da azurno i taéno
vode pedagosku dokumentaciju u skladu sa propisima i inspekcijskim zahtjevima;

21. U komunikaciji sa roditeljima uposlenik mora imati na umu da predstavlja Javnu
ustanovu, te se u skladu s tim i ponasati.

X-ORGANIZIRANJE RADA UPRAVNO ADMINISTRATIVNE SLUZBE

Clan 30.

Upravno administrativna sluzba se nalazi u objektu ,Park” , na adresi ulica 502.viteske
brigade, 77 000 Biha¢. Rad u sluzbi je organiziran po organizacionoj $emi:

— kabinet direktora;
- sekretar;

— koordinator;

— ekonom.

Clan 31.

Roditelji i uposlenici vrtiéa se mogu u okviru ostvarivanja prava i obaveza iz ugovora o
regulisanju medusobnih prava i obaveza odnosno ugovora o radu, obratiti nadleznoj

sluzbi iz élana 30. ovog Pravilnika u toku radnog vremena predvidenim za rad sa
strankama.

Roditelji i uposlenici mogu imati sastanak u kabinetu direktora iskljucivo ukoliko je isti
prethodno najavljen i odobren.

Kod najave sastanaka iz stave (2) ovog ¢€lana roditelji i uposlenici moraju voditi raéuna
da li su o predmetnoj problematici upoznali druge instance u ustanovi u skladu sa
hijerarhijom rukovodenja i upravljanja ustanovom (odgovorni odgajatelj, koordinator i
sl.).

Clan 32.

Radno vrijeme Upravno-administrativne sluzbe organizirano je od 07.00.-16.00 sati.
Rad sa strankama odvija se dva dana sedmiéno (utorak i éetvrtak u periodu od 08.00.-
11.00.)

Clan 33.

Sve odredbe &lana 29. Pravilnika koje se odnose na obaveze uposlenika u vrtiéima
izuzev obaveza koje se tiCu odvijanja neposrednog odgojno-obrazovnog rada,
primjenjuju se i na uposlenike ustanove.

XI-KRSENJE ODREDBI PROPISANIH PRAVILNIKOM O KUGNOM REDU

Clan 34.

Radnik koji postupi suprotno odredbama ovog Pravilnika, odgovoran je za povredu
radne obaveze, te se dalji koraci mogu preduzeti u skladu sa odredbama koje se
odnose na povredu radne obaveze propisane vaze¢im Pravilnikom o radu JU ,Djeciji
vrti¢" Biha¢ i Kolektivnim ugovorom za djelatnost predSkolskog i osnovnog odgoja i
obrazovanja.

Clan 35.

Roditelji/staratelji ili drugi posjetioci koji za vrijeme boravka u Ustanovi kr§e Pravilnik o
kuénom redu, odgovorni su za $tetu koju pretrpi Ustanova, a odgajatelj ili druga osoba
uposlena u JU “Djegiji vrti¢“ Biha¢ zadrZava pravo pozvati najblizu Policijsku upravu.
JU “Djediji vrti¢* Biha¢ u slugaju grubog krSenja Pravilnika o Kuénom redu zadrzava
pravo jednostranog raskida ugovora o medusobnim pravima i obavezama.

PRAVILNIK O KUCNOM REDU JU "DJECIJI VRTIC" BIHAC

Clan 36.

Ovaj Pravilnik stupa na snagu osmog dana od dana objave na oglasnoj ploéi Ustanove.

Broj: 01-283/26
Datum:25.02.2026. godine.

M.P. Predsjednik odbora

Ade agic

1"



